[image: ]




	
GAZTEEN MUGIKORTASUNERAKO EDO ELKARTRUKERAKO JARDUERAK GARATZEKO DIRULAGUNTZAK EMATEKO OINARRIAK ARAUTZEN DUEN DEKRETU-PROIEKTUA EGIN AURREKO KONTSULTA PUBLIKOA.



Administrazio Publikoen Administrazio Prozedura Erkidearen urriaren 1eko 39/2015 Legearen 133.1 artikuluan aurreikusitakoa betez, aurretiazko kontsulta honen helburua da etorkizuneko arauak uki ditzakeen pertsona eta erakunde adierazgarrienen iritzia jasotzea honako hauei buruz:
• Ekimenarekin konpondu nahi diren arazoak
• Onartzeko beharra eta egokitasuna
• Arauaren helburua
• Izan daitezkeen bestelako aukera erregulatzaileak eta ez-erregulatzaileak
	Konpondu nahi diren arazoak
	

Erakundeek mugikortasunera edo gazte-trukera bideratutako jarduerak ordaintzeko izan ditzaketen finantzaketa-zailtasunak.


	Onartzeko beharra eta egokitasuna
	
2/2022 Legeak, martxoaren 10ekoak, Gazteriarenak, 9.i) 5. artikuluan ezartzen du Euskal Autonomia Erkidegoko administrazioari dagokiola dirulaguntzak ematea lurraldez gaindiko eremuan edo nazioartean Euskal Autonomia Erkidegoko gazteentzat programak eta jarduerak garatzen dituzten pertsona fisiko eta juridiko publiko zein pribatuei;  dirulaguntzak ematea lurraldeen, erkidegoen eta herrialdeen artean gazteak mugi daitezen sustatzeko eta aterpetxeak bultzatzeko, eta laguntzak ematea EAEko gazteek nazioarteko programetan parte hartzeko.


	Arauaren helburuak
	
Arauaren helburua da legezko mekanismo bat ezartzea, Euskal Autonomia Erkidegoko eta Europar Batasuneko beste eskualde eta estatu batzuetako gazte-taldeen arteko mugikortasunerako edo gazte-trukerako jarduerak egiteko dirulaguntzak emateko. Jarduera mota horietara zuzendutako dekretu baten bidez, lehentasunezkotzat jotzen diren jarduera horien ezaugarri berezietara egokitutako baldintzak, epeak eta balorazio-irizpideak ezarri nahi dira.

	Izan daitezkeen bestelako aukera erregulatzaileak eta ez-erregulatzaileak
	
Dirulaguntza arautzeko aukera bakarra dekretu bidez da. 

